
 
 

 

Atvinnuvegaráðuneytið 
Skrifstofa viðskipta og markaða 

 

Reykjavík 7. september 2026  

 

Umsögn um áform um lagasetningu til innleiðingar markaðseftirlitsreglugerðar ESB 
(mál nr. S-165/2026) 

Neytendasamtökin þakka tækifærið til að veita umsögn um áform um lagasetningu til 
innleiðingar reglugerðar (ESB) 2019/1020 um markaðseftirlit. Samtökin fagna áformunum 
enda er virkt markaðseftirlit forsenda þess að neytendur geti treyst því að vörur á markaði 
uppfylli öryggis- og gæðakröfur. 

Hraður vöxtur netverslunar og innflutnings frá ríkjum utan EES gerir þörfina á öflugu 
eftirliti sérstaklega brýna. Samtökin voru meðal 88 evrópskra neytendasamtaka sem í júlí 
2026  skoruðu á framkvæmdastjórn ESB að efla neytendavernd í netviðskiptum. Þá hafa 
ýmsar nýlegar rannsóknir sýnt að vörur frá stórum kínverskum netmarkaðstorgum 
uppfylla ekki kröfur sem gerðar eru til vara sem seldar eru á Evrópska efnahagssvæðinu. 

Neytendasamtökin leggja áherslu á eftirfarandi:  

• Tryggt verði að ábyrgðaraðili sé til staðar og með starfsstöð á EES. Hann beri ábyrgð á 
að vara uppfylli kröfur, óháð söluleið eða upprunalandi. 

• Tryggt verði að miðlægri tengiskrifstofu (HMS) hafi nægan mannafla og fjármagn til 
starfans. 

• Tryggt verði að eftirlitsstjórnvöld hafi heimildir til að fjarlægja hættulegar vörur hratt af 
markaði og að viðurlög hafi raunveruleg varnaðaráhrif og fælingarmátt, einnig gagnvart 
erlendum söluaðilum. 

• Áfram verði tryggt að varúðar- og notkunarleiðbeiningar séu á íslensku þar sem því 
verður komið við. 

Þar sem um er að ræða áform á frumstigi óska Neytendasamtökin eftir að fá að veita 
ítarlegri umsögn þegar frumvarpsdrög liggja fyrir, og lýsa sig reiðubúin til frekara 
samráðs við ráðuneytið. 

 

Virðingarfyllst, fyrir hönd Neytendasamtakanna, 

 

Breki Karlsson,  
formaður. 


